COMUNICAU | 29.07.2026 | UVIEU|
Asturies nun necesita esperar por una sede. Aina
Necesita soberania sanitaria.

L'anunciu de que Zaragoza va acoyer la sede de la nueva Axencia Estatal de Salu Publica, dexando fuera una candidatura
asturiana, torna a poner de manifiestu un patrén qu'Aina lleva tiempu denunciando: Asturies aporta, xestiona y caltién, pero
nun decide. Ente esti nuevu despreciu, Aina plantega-y al Gobiernu d'Asturies una alternativa que nun depende de Madrid: la
creacion d'una Axencia Asturiana de Salu propia, qu'asuma en clave asturiana funciones que diba desendolcar la axencia
estatal y otres que seyan d'interés pal pais.

Ente esa l6xica, tres idegues afiten la nuestra propuesta.

1. Una comunida gu'invierte, pero que nun pesa politicamente:

Asturies ye una de les comunidaes que mas invierte en sanida publico por habitante. Sicasi, esi esfuerzu calteniu nun se
traduz en representacion institucional nin en capacidd de decisidon sobre'l so propiu modelu sanitariu. A Asturies esixese-y
responsabilidd presupuestaria mentanto se-y torga pesu politicu. Y nun ye namas que nun se-y reconoza esi pesu: ye que
tampoco se quier que lu tenga, nin que desendolgue una autonomia real. Esi mesmu patréon repitese n'otros dmbitos (les
cercanies ferroviaries asturianes son bona preba de cémo Madrid dosifica la inversion y la capacidéd de decisién territorial
segln-y convién, non segun lo qu'Asturies precise o demuestre).

2. Cuidar lo que ya caltién el sistema: les trabayadores.

Nenguna propuesta institucional tien sentiu si nun entama por quien guei caltienen la sanida asturiana: enfermeres,
enfermeros, médicos, médiques, y el conxuntu de profesionales de la sanida y los cuidaos que soporten turnos y xornaes
indignes, sobrecarga asistencial y una precarieda estructural que'l propiu sistema normaliza. Ensin elles y ellos, el serviciu cai
al abismu. Poro, Aina esixe aumentar la plantiya estructural y la finalizacién de les esternalizaciones como meta a mediu
plazu.

3. ¢Por qué non una Axencia Asturiana de Salu?

e Autonomia real. Nun se trata de vindicar un simbolu, si non d'asumir direutamente les funciones de vixilancia, evaluacién
Yy rempuesta sanitaria que glei dependen de decisiones tomaes fuera d'Asturies. Una axencia propia significa poder
actuar ensin esperar turnu nun repartu estatal.

e |+D+i como motor del pais. Asturies tien ya les blimes —HUCA, Finba, Universida d'Uviéu..— pa convertir la investigacién
biosanitario nun seutor productivu propiu, xenerador d'emplegu cualificAu y capaz de caltener el talentu que guei
marcha por falta d'oportunidaes. Esta apuesta tien que recuperar tamién otres capacidaes propies que nun convién
perder, como la coordinacién ya investigacion n'enfermedaes profesionales —ensin escaecer el potencial que tuvo'l
Centru Nacional de Silicosis— o'l control de zoonosis y enfermedaes comparties col dmbitu veterinariu, dientro d'un
enfoque "One Health" que xunga salid humana, animal y ambiental. Esto pasa, necesariamente, pola creacién d'unos
estudios superiores propios de Veterinaria n'Asturies, que refuercen esa capacida cientifica y, al empar, tean al serviciu de
la industria agroalimentaria asturiana y la so segurida: una ferramienta mas pa poner a producir el rural.

e Lo publico como vanguardia. Ente I'avance de la privatizacién sanitaria n'otres comunidaes, Asturies pue optar por un

modelu distintu: publicu, planificdu, con capacida d'anticipacion y ensin someter la salu a la |6xica del beneficiu privau.

e Soberania. Nin centralismu que reparte instituciones por pesu politicu o estratexa, nin fractura neolliberal de la sanida
publica. Una Asturies con instituciones propies, vanguardistes, capaces tamién de proyeutase al esterior, esportando
conocimientu y compartiéndolu col mundu.

e Llinia estratéxica propia. Aina propdén una llinia estratéxica especifica: la investigacién n'avieyamientu de calidg,
aprovechando qu'Asturies ye una de les comunidaes mas avieyaes d'Europa pa lliderar, y non namas padecer, Un de los
grandes retos sanitarios del futuru. Esto implica destinar recursos propios a la investigacion biomédica y teunoldxica
aplicada a la llonxevida activa, la prevencién de la dependencia y la meyora de la calida de vida na vieyera.

Poro, Aina insta al Gobiernu d'Asturies a poner en marcha la Axencia Asturiana de Sall. Asturies nun necesita esperar una
sede. Necesita soberania sanitaria y dar un pasu alantre.

